
என்கின்றார் கவிஞர். மனித சமுதாயத்தில் காணக் கிடக்கும் பொய்ம்மைகளையும் போலித்தனங்களையும் நளினமான கிண்ட லுடன் எடுத்துக்காட்டுவது இது. இவர் காதல் வாழ்க்கை வாழ்க் தாரா என்பது பெரிய கேள்விக்குறி.
கவிஞர்கட்குக் கருத்து சமூகத்திலிருந்துதான் கிடைக் கின்றது. அதைத் திரும்பவும் சமூகத்திற்கே தரும்போது இரச வாதம் செய்து தருதல்வேண்டும். கவிஞன் இங்ங்னம் தரும் 'கருத்து மாற்றம் சமூகத்தை உயர்த்துவதாக மட்டிலும் இருக்க வேண்டுமேயன்றிச் சாக்கடையில்-படுகுழியில்-தள்ளிவிடுவ தாக அமைதல் கூடாது. கோலார் தங்கவயல் மண்ணில் தங்கம் உள்ளது. அந்த மண்ணிலிருந்து தங்கத்தைப் பிரித்தெடுத்துப் பத்தரை மாற்றுத் தங்கமாக்கித்-தந்தால்தான் பெரும்பயன் உண்டு. அந்த மண்ணையே குழைத்து மேலே பூசிக் கொண் டால் எப்படியிருக்கும்? தங்க அணிகளைப் பூட்டிக்கொள்வதால் ஏற்படும் மனநிறைவினைத் தருமா?
இன்று புதுக்கவிஞர்கள் பலர் காதலைச் சராசரியான கண்ணோட்டத்துடன் அணுகுகின்றனர். மாறிக்கொண்டே வரும் சமூக வாழ்வின் கிர்ப்பந்தங்களும், வளர்ந்து வரும் அறிவியல் உலகின் இயந்திர மயமான சூழ்நிலையும், பொருளா தார சமூக ஏற்றத்தாழ்வுகளால் உண்டாகும் சீர்குலைவுகளும் காதலைப் பாதிக்கின்றன. ஒருவித இன்ப அநுபவம் என்ற நோக்கோடு சிலரும், தோல்வியைத்தரும் கானல் நீர் என்ற எதிர்மறைக் கண்ணோட்டத்தோடு சிலரும், வேறு எதை வேண்டுமானாலும் பலிகொடுத்து அடைய வேண்டிய பேறு என்று சிலரும் காதலைப் பாடியுள்ளனர். மனிதனின் மாபெரும் உணர்ச்சி காதல், அது தனிமனிதனின் உணர்ச்சியாக இருப்பினும் சமுதாயம் அதனைத் தளையிட்டே வைத்துள்ளது. புதியபுதிய வளர்ச்சிகளாலும் இந்த உணர்ச்சி பாதிக்கப் பெறுகின்றது. அலுவலகங்களில் மகளிர் பணியாற்றும் வாய்ப்பும் காதலின் போக்கை மாற்றுகின்றது. இவற்றையெல்லாம் புரிந்துகொண்டு காதலைப் பற்றிப் புதுக்கவிஞர்கள் படைத்தால் பயன் உண்டு; கவிதையும் ஏற்றம் பெறும். காதல் மயக்கங்களையும் உடல் அழகையும் எழுதுவது பயனற்ற செயலாகவே முடியும். காதல் தோற்றுப்போனதற்குக் காதலன் காதலியின் ஏமாற்றுத் தனமும் பெற்றோரின் மறுப்பும் காரணங்ளென்று புலம்பும் விவரம் தெரியாத போக்கைச் சித்திரிப்பதால் பயன் இல்லை. பலர்

		 இப்பக்கம் கடைசியாக 9 ஆகத்து 2018, 13:27 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

